
Prxterea Dominico die diluculo in basilicam beati A bras..... spatham cum auro purissimo ligatam. ltem

Petri aposwoli ab episcopis, clero, proceribus dedu-

clus est, et in conspectu omnium, imperialibus -

missis cerncntibus in apostolica sede, ut mos est, et
antiqua traditio dictat, consecratus ordinatusque est
ponufex. Portuensis vero episcopus prohibetur ab
ecclesia, ordinationem, quam debuerat; Super eum
nullatenus fecit, quod anathemate sese junxerat, ac
in gerjurii voraginem cecideral alque manebat.

ost sacra aulem tunc missarum solemnia cele-
brata, in patriarchii Lateranensis pontifex ordinatus
reversus est ecclesiam. Erat enim mitissimus, et
omnibus sacris decoratus operibus, vultu pulcher
et mente clarus, dulcis verbo, doctrina benevolus.

Michael- filius Theophili, imperator orientalis, dona
miltic Romam.

Hujus temporibus Michacel filius Theophili impe-
ratoris Constantinopolitanz urbis imperator ob amo-
rem apostolorum misit ad beatum Petrum apostolun
donum per manum Lazari monachi, et pictorix
artis nimie eruditi, genere vero Chazai, id est Evan-
gelium de auro purissimo, cum diversis lapidibus
pretiosis. Calicem vero similiter de auro, et lapidibus
circumdatum, reticulo pendente de gemmis albis
pretiasis mire pulchritudinis decoratum et vela duo
de olovero, cum cruce de olovero, et lista similiter
de chrysoclavo, et parva coopertoria ipsius calicis,
sicut mos Grecorumn est. Similiter et vestem de pur-
pura imperiali munda super altare majns ex omni
parte cum bhistoria et cancellis, et rosis de chryso-
clavo magnx pulchritudinis deornatam, etiam ct
velum de stauraci umnn, cum cruce d: chrysoclavo,
et litteris de auro Gracis.

Saxonum rex religionis causa Romam petit.

Hujus temporibus rex Saxonum, nomine... causa
orationis veniens, veliclis omnibus suis rebus, re-
gnum proprium suum dimisit, Romam properaus
ad limina apostolorum Petvi et Pauli, cum mulhiitu-
dine populi, et obtulit dona beato Petro apostolo,
coronam ex auro purissimo_pensantem likris qua-
duor, bancas ex auro purissimo duas pensantem li-

]

imagines duas minores ex auro purissimo ; gabathas’
saxiscas de argento exuurato qualuor. Saracs de
oluvero cum chrysoclavo uno. Camisias albas sigillatas
holoscricas cum chrysoclavo, et vela majora de fun-
dato duo.

Et ipse rex Saxonum, postulante sanctissimo
domno Benedicto papa, ut faceret regam in ccelesia
beati Petri apostoli publicam . de pondere auri vel
argenii librarum, episcopis, presbyleris, diacons, ct
universo clero et optimatibus Romanis tribuit aurum,
p«nEuio vero minutum argentum.

t positmoduin finita causa orationis reversus est
ad proprium regnum sunm, et post paucos dies vilaim
finivit, et perrexit ad. Dominum.

Multum denique idem preesul sanctarum Dei eccle-
siarum curam gerens, semperque pio mentis afle-
cin_ac studio in illarum reparatione gaudens, in
basilica regni ceelorum clavigeri nutritoris sui fatum
cantharum argentcum sedenlem in pedibus guatuer
a Suracenis olim allatum, in quo ad decus ipsius
basilice in diebus festis, atque Dominicis lucerna
simul et cerei ponebantur juxta lectorium mirilico
opere fecit, ac renovavit pensans libras..... Erat
enim ad divini cultus amorem semper intentus pa-
cisque amalor, et omnium supernorum pudicis mo-
ribus operum cultor,

Papa sepultur clericorum solet interesse.

Hic constituit ut cum episcopus, vel presbyler,
aut diaconus moreretur, pontifex una cimn omnibus
episcopis et preshyteris, alque diaconibus, necnon
et reliquis clericis ad ejus sep. liendum corpus et
commendandam animam, eonvenirel.

Similiter etiam ipsi facerent, cum pantifex ah
hac luce migrasset, quod non solum docuit, sed et
fecit. Cujus vestigia sequens successor ejus in causu

ietatis hujus, sicul et in cateris cum tanqum
eres devoiissimus imitatus est. Hic fecit ordinatio-
nem unam per mensem Decembrem, presbyteros
quinque, diaconum nnum et cpiscopos per diversa
loca numero sexaginta sex. Sep:ultus vero est antg
fores basilice beati Petri apostoli.

* BENEDICTI III EPISTOLZ.

EPISTOLA PRIMA.
AD HINCMARUM ARCHIEPISCOPUM RHEMENSEM.

Confirmat synodum Suessionensem 11 cum privilegiis
" Ecclesie et archiepiscopi Rhemensis.

L]
ritatibus efficacem, & synodigqae textum imminent;
ventilantes intuitu, cjusque actus, quam apud Sucs-
sionis civitatem tua beatitudo studuit celebrare,
cum episcopis tue dieceseos, venerabilibusque ar-

BexgsicTus episcopus servus servorum Dei reve- D chiepiscopis, Wenilone scilicet Senonensi, Awalricp

rentissimo et sanclissimo confratri -nostro Hinc-
maro archiepiscopo sancte Rhemensis Eeclesize.

Probabilium sacrorumque definitiones gestorum
audientium mentes exhilarant, faciuntque alacres,
et in tantum mortalium letitia corda replent, ut in
Conditoris omnium exuberent laudes, facilique in-
tuitu illarum. confirment proficuas intentiones et
aclus, validoque et inconvulso propagare fundamine
certamine ingenti procurent. Nostri quemadmodum
pontificis cor dulcisonis tuz benignitatis apicibus
ltius effectum est et hilarius : strenua qnos perle-
gentes inguisitione, nostre te esse conjunctum di-
lectioni internis novimus oculis, divinisque prospe-

a Ivo, parte 1v, cap. 136,

Turonensi, aliisque episcopis, ut scriptis in ea con-.
tulisti, subtilique demanstratione pandere, procu-
rasti : quz ad profectum sancte noscuntur Ecclesie
piis auctoritatibus statula-saucila reperimus, prc-
cipue in quibus ®quiparare te viros illos prospexi-
mus, qui non terrenis actibus,. ca:tucisque delectati
sunt observationibus, infinitoque Dei zelo accensi,
ecclesiastica promulgaruat statuta et ordines. Hae
cernentes, ad ea quz cupis nullatenus nos inclinare

-ambiginus, tuz venerationis adimplere cupicntes

affectum. Etquia. ut devotus fidelisque in ommibus
fikius, pro instructione seu confirmatione gesioriw
ac regularum  ecclesiasticarum, semper ad hanc te

sedem recui'rere contemplamur; & definitiones fra- A ctit consortio, et poli perducit ad climata : atroci-

ternitalis tuz, et celerorum episcopornm, quas in
prafata synodo apostolicis canonicisque auctoritati-
‘bus propriis digitis roborasti, si ita est, nostro ut
scriptis preesulatui intimasti et gestorum serie de-
monstrasti, ratas eas quidem detinitiones apostoliea
fore promulgamus auctorilate, semperque manere
slatuimus, ut inde quastio nullis aliquando tempo-
ribus oriatur, et aspirantes indebite anhelitus com-
pressi funditus perpetuo ‘maneant : ne amplius ullo-
rom contradicentium adversitatibus Dei conturbetur
Ecclesia ; sed omnibus eruta szve pertractationis
erroribus unita semper in Christo permaneat. b Inter
hec quidem ct hoc sancimus, ne quilibet tuz dice-
ceseos regulis subjectas Ecclesie, te contempto, im-
pune audeat seu valeat aliena expetere aut exspe-
clare judicia, ut almorum traditionibus Patrum, ca-
nonumque promulgationibus est constitutum : salvo
in omnibus jure apostolic® nostrz sedis, ut ab ipso
veluti Christo et sacris est cautum canonibus. Sed
cunctj, sive in prefatione, sive in subjectione debita,
ordinem ab ecclesiasticis regulis traditum observan-
tes ohediant, et studiosius obtemperare procurent.
¢ Et hoc promulgamus, atque statuimus, ut te, qui
ejus provincie primas dignosceris, nullius unquam
infestatione, contra canonica apostolicaque decreta,
sive judicia ecclesiastica libi commissa, aut virtute
aut facultate nudari, autante audientiam Romani
pontificis a quocunque damnari statuimus : sed si
compellatus appellare ad banc sanctam sedem vo-
pueris, apostolici pape judicio reservari, nostra, ino
beati Petri auctoritate precipimus : nec alicui cu-
juscunque juri vel judicio te subjici, excepta pote-
state sedis Romanz pontificum. 4 Et hec volumus,
ne quilibet ex provincia et dicecesi metropoli tuz
tibique subjecta, jus secundum ecclesiasticas consti-
tutiones primatui Ecclesize tuz et tibi debitum quo-
quo modo per contemptum convellere, aut tibi vel
Ecclesie tue quamcunque violentiam contra eadem
canonica constituta, et decreta Romanorum ponti-
ficam, pertinaciter inferrc presumat, cwin anathe-
matis interpositione nostra apostolica, et beati Petri
apostolorum principisauctoritate, prohibemus. Opta-
mus fraternitatem tuam in Christo nunc et semper
bene valere.
EPISTOLA II.
AD EPISCOPOS IN REGNOCAROLI CONSTITUTOS.

Adversus Hubertum clericum, ut infra dies triginta

Romam veniat, de criminibus quorum insimulubatur

responsurus.

BenebicTUS episcopus, servus servorum Dei, re-
verentissimis et sanctissimis arcbiepiscopis cunclis-
que episcopis in Caroli gloriosi regis regno moran-
tibus.

Bonornm semper nnovamur auditu, et actibus
hilarescimus Deum diligentium, animo superna pol-
lentium, quos beatitudo sublimat divinoque conne-

& Ivo, parte 1v, cap. 156.
» Hincmarus, epist. 6, c. 21.

tatibus autem, actibusque malorum lamentamar,
quorum sceleribus eircumdatur, et plena malis
eorum operatio manet : quorum in cunctis cursas
est detestabilis, perseverantia s®va, iofelixque opi-
nio. Quibus Hubertum clericum, quondam Busonis
fillium, relatione similem esse cognovimus ; qui tantis
squaloribus irretilus, mentem ad superna non sub-
levans, ®vi perennis particeps esse nolit. Multorum
vero ingemiscentiam clamoribus hominum, horri-
ficisque assertionibus, plura infelicis suz audacie
mala, dirasque perpetrationes nostri prasulatss
didicerunt legati. Qualiter olim sacrorum fuit con-
junctus numero clericorum, adeo ut in divinis cele-
brandis mysteriis more suldiaconorum sacras le-

B ctiones conscendens ambonem populo nuntiaret.

Nunc autem, quod lacrymantes referimus, iniquoram
sccleratissimorumque hominum conversationibus
sociatus, infausteque vile unitus, et multis piaculis
criminibusque plenus, ad periclitationem suz, quod
non debuerat, animz iniquo certamine tendit, et
cruenta tyrannide perseverat. Et hoc multis narran-
tibus audierunt, quod cum scenicis mulieribus quo-
tidie degere non dubitet, que animas perdunt, et
corpora sauciant, ad imaque deducunt. Et quia ag-
gregatione multorum hominum sibi noxiorum coa-
juncta, multa in plebem Domini, pretiosa quam
passione e faucibus nequissimi eripuit leonis aique
redemit, homicidia et innumera adulteria, turpes-
que fornicationes ac depra:dationes illicitas et insu-

C stentabiles perpetrare non cesset. Non solum hazec,

sed et plurimis etiam afirmantibus didicerunt, qued
monasterium sancti gloriosique Mauritii martyris,
apostolicis privilegiis munitum, tanta ferocitate per-
vasit, ut nullus jam prisce religionis in eo ordo
servetur. Nam illa quz Deo ibidem famulantibus ex
ope ipsius ministrabantar, nunc meretricibus, cani.
bus, atque avibus, nequissimis necnon hominibus
" sua largiuntur proceptione. Idque monasterium ab
Ecclesia findens, Aimoinus, cui presidere videbatur
anlistes, sacrorum canonum Patrumque violans
sanctiones, indecenter possidere non dubitet. Et
quia monasterium in commemoratione beati Petri
apostoli Luxovii constitutum, cujus claustri aditus
mulieribus nunquam patuit, hostili modo ingressus,
cum illicitis mulieribus per aliquot dies commorari
pon trepidarit. Quamdan® etiam mulierem, quz
causa pudicitiz aproprio se viro dissociavit, Deoque
se vovit, atque dicare promisit, et postmodum dia-
boli jaculo terebrata atque percussa, a monasterio
fugiens, cuidam adultero juncta suz se defensioni
submisit, postremo vero archiepiscoporum.episeo-
.porumque qu®sita ccetni minime est prazsentata,
qui una cum defensoribus suis eam ab ecclesia-
slica communione expulerunt ; haclenus usque,
divinum non timens judicium, sua defensione re-
tinere non cesset. Pacemque, quam iater Ludo-

¢ Ihid., 24.
4 Ibid., c. 26.

vicum munivimus Cesarem semper Augustum, suo® A Ecclesie sancitis preemuniant, et ecclesiastied jura

que gloriosos germanos, sua miserrima cupidi-
tate, ad multorum Christianorum necem atque pe-
riculum scindere, ut audivimus, non dubitavit.
Hzc et multa horum similia de eo audientes, profu-
sis lacrymis condolemus, ne su fragilitmis in his
eum finis contingat, Erebique voragini addicatur.
Propterea volumus, et apostolica su® precipimus
auctoritate industri, ut omni postposita excusa-
tione, ablatoque ingenio post triginta dierum cur-
ricula, quam hzec illi fuerit presentata epistola, iter
inchoare non pigeat, Romamque celeri studio pro-
perare festinet : ut preesentialiter videre valeamus,
alque cognoscere, si taliter circa eum hzc qua
dicuntur existant, ut spiritali abluere censura cure-

principum statutis adjuventur, ®slimantes terrenz
reipublice rectores tunc se feliciter imperare, si suis
sanctionibus apostolica confeederetur auctoritas ,
quam dum in nobis suscipiunt ac venerantur, illum
se suscipere gratulantur qui discipulis suis loquitur,
dicens : Qui vos recipit, me recipit (Matth, x). Hinc
e contrario de contemptoribus ait : Qui vos spernit, me
spernit (Luc. x).

Igitur cum, sicut dictum est, apostolicse sollicitu-
dini universalis Ecclesiz credita sit dispensatio, et
pro cunctorum fidelium statu perpetuas nostre sol-
licitudini vigilias pretendere conveniat, maxima ta-
men diligentia curam earum debemus ecclesiarum
gerere, quarum specialius providentiam ratio susce-

mus, saucialaque membra ceelestis reformare me- B pti officii a nobis docet agendam; ut non solum ea

dicinz collyrio valeamus. Cupimus enim illum tan-
tis erutum esse delictis, et supern® patrie sacris
monitis perficere civem. Si autem venire neglexe-
rit, ad nostramque apostolicam sedem secundum
praceplionem pergere noluerit, scire vos volumus,
quia mox illum ab ecclesiastica communione ex-
pellimus, ita ut nec vobiscum, nec cum ullis Chri-
stiane cultoribus fidei consortium habeat, et a
Dominico corpore sanguineque eum facimus alie-
num. Optamus beatitudinem vestram in Christo
bene valere. :

EPISTOLA IIl.
AD EPISCOPOS GALLIARUM
In confirmationem privilegiorum Corbeice.

BenepicTus episcopus, servus servorum Dei, uni-
versis episcopis Galliarum.

& Cum Romanz sedis pontificem constet omnium
Ecclesiarum Christi caput atque principem fore,
tanquam beati .Petri principis apostolorum vices

agentem, cui Christus tetius Eeclesie committens.

principatum fatur : Tu es Pefrus , et super hanc pe-

tram edificabo Ecclesiam meam, et tibi dabo claves.

regni ceelorum (Matth. xv1, 48), cunctatio nulli fide-
lium relinquitur, quod universis ecclesiis sollicitudi-
nem pretendere , et omnium in Christo credentium

saluti, paci, alque quieli prospicere nos oporteat, ut:

et qua prava sunt, corrigantur, et qua rata, robo-
rentur, qua corrupla sunt, restaurentur, qua autem
integra, conserventur. tumque hanc curam circa
universalis Ecclesize corpus per totius orbis latitudi-
nem diffuse custodire debeamus, speciali tamen pree-
rogativa post Romanam atlque Italicam erga ecclesias
Gallicanas nobis convenit observare, quemadmodum
predecessores nostros. fecisse manifestum est. Quod
competentius nunc quorue fieri oportere ipse reipu-
blice status testificatur, quandoquidem utramque
provinciam unius imperii sceptrum non dividit, et
Roman dignitas Ecclesiz una cum terreno princi-
patu utriusque provincix regnum communi. jure
disponit, ut et rerum principes sua decreta Romanze

& Vide Spicilegium Acherii, tom. VI, pag. 397.
b Scilicel Bertefrido, P8

quz hactenus in suo statu permanent intemerala
serventur, verum ea qua lapsa sunt ad prioris formx
dignitatem reducantur. Unde cognoscat omnium pre-
sulum sanctorum per Gallias. commorantium reve-
renda fraternitas, quod vir venerabilis Odo, abbas ex
menasterio Corbeie provinciz Galliarum, quod est
constructuni in pago Ambianensi super fluvium Sum-
me, adiit nos per venerabilem Anselmum abbatem,
petens ut nostre auctloritatis privilegium super ele-
clionis proprize staiu, et rerum suarum libera pos-
sessione seu dispensatione pradicto monasterio Cor-
beiz concederemus. Ostendit quaque nobis privilegia
ab episcopis edita, unum a presule Ambianensi b,
ad cujus dicecesim locus ille pertinet, ct coepiscopis
suis factum atque roboratum jam antiquis tempo-
ribus ; et aliud ab archiepiscopo Rhemensis Eccle-
sie Hincmaro et universali concilio episcoporum Gal-
liarum paucis intercedentibus annis conscriptum, et
subscriptionibus propriis roboratum, pe:cntibus ut
ad quoscunque , sive episcopos sive abbates perve-
nerit, subscribere non graventur. In quibus privile-
giis decretum est, ut prefatum monasterium Corbeix
et rerum suarum liberam obtineant dominationem
et eligendi sibi abbatem de snis semper habeant po-
testatem. Contradictores vero et repugnantes huic
sanclioni anathemawe perpetuo damnandos. Super
hxc autem magnifici imperatoris Lotharii et Ludo-
vici a¢ Caroli ¢ mandatum atque supplicatio accessit
idipsum postulantis, videlicet nt episcoporum privi-
legia nostra quoque auctoritate firmarentur.

Nos itaque cernentes, religiosam fore postutatior
nem, neque ab apostolica sollicitudine pretereun-
dum quod pro servorum Dei quiete, et sancli pon-
tifices pie statuerunt, et magnifici principes reli-
giose rogabant, et abbas congregationis ejusdemn
necessario postulabat, censuimus rogati concedere
quod ultro decebat nosiram pastoralem sollicitudi-
nem exhibere.

Cogravimus etiam, referente venerabili Anselmo.
abbate, ceenobium, de quo agimus, a praecellentis-.
sima Francorum regina Balthilde nobiliter ®difica

¢ Spicilegii tom. VI, pag. 887..

fum,eta primle fundationis sux statu cum nobilitate A gue servorum Christi sunt usibus collata, in suos

sanctorum virorum et religionis monachice obser-
vanlia; tum quoque principum Francorum favoris
prerogativa, el muniminis protectione semper flo-
ruisse. Qua de re factum est, ut et immunitates re-
rum suarnm, et privilegia eligendi abbatem omnes
¢i concederent, concessumque fore perpe'tuis diebus
decernerent, suarumque munimenta concessionum
In archivis monasterii ad memoriam futurorum ser-
vanda reponerent. Quibus cognitisomnibus nefas esse
duximus si non religiosorum principum devotionem
sequentes, el sanclorum praesulum exempla comi-
tantes, nostre cossionis anctoritalem meonasterio
Corlerce tribueremus, ne qui primi propler aposto-
licie sedis primatum in ecclesiasticis negotiis dispo-

converlere sumptus presumant? Si enim clerico-
rum, qui de propriis abundant reditibus, communi-
catio prohibetur cum eis quz conferuntur ecclesie,
nedum illi acceperint, qui de propriis abundant,
eorum qui nihil habent inopia non levetur; qua con-
scientia episcopus sna sumptibus ecclesiz sufficiens,
quie servorum Dei fuerint usibus collata presumat
contingere? Nec veretur quod per prophetam Domi-
nus exprobrat sacerdotibus dicens : Rapina pauperis
in domibus vestris (Isa. ). Pauperes enim Christi
esse quis nesciat, qui contemnenies substantiam
mundi, Salvatoris nostri vestigia ‘sectantes, qui cam
essel dives pro nobis pauper effectus est (11 Cor. vun),
sanctax professionis titulum sibi divitias arbitrantur?

nendis inveniri deheamus, ipsi posteriores reperia- B Quisquis igitur aliquid horam qoz fuerint ad ne-

mur; et qui ad servorum Dei quictem comparandam
ceteris auctoritatis lumen priestare exeraplo nostro
jubemur, loquente Domino, Vos estis lux mundi
(Matth. v), ipsi per negligentize teporem minime
boni eperis lulgorem aliis preebeamus.

Qua de re noverit omnis Ecclesia Galliarum et
universus episcoporum ccetus eidem Ecclesie prosi-
dentium, quod privilegia sanctorum prsulum, sive
quze dicbus anliquis, sive que moderno tempore
gesta sunt, monasterio Corbeix, quod est constru-
ctum in pago Ambianensi super fluvium Summam, in
bonore sanctorum apostolorum Petri et Pauli, et san-
cli Stephani protomartyris, presenti aucloritatis
nostre edicto roboramus; id est ut res monasterii,
sive quxcunque a fidelibus oblata fuerint Deo et
congregationi fratrum ibidem Christo famulantium,
in dispositione abbatis et fratrum maneant; ncque
episcopus Ambianensis, ad cujus dicecesim cceno-
hium illud respicit, aliquid exinde prsumat, aut ali-
(uis episccporum, quarum in parochiis res aut basi-
licas habere cognoscuntur, neque in agris, villis,
praediis, aut cellis, aut in his omnibus quie ad jus et
dominationem eorum respiciunt, aut episcopus, aut
@conomus, seu archipresbyter, aut archidiaconus,
.aut quilibet ministrorum seu preepositorum ejus aut
conventus faciant, aut convivia preparent, aut ali-
quid potestatis jure sibi vindicent, aut exigant vin-
dicanda. Hac quoque conditionis lege omnes episcopi
se conveniri noverint, quorum parochias res Cor-
beiensis monasterii respicere cognoscuntur : nec no-
vum, nec inusilatum causetur (uisquam fore quod
decernimus, quandoquidem et huic ceenobio constat
olim jam hoc concessum, et multis aliis non solum
in Gallia vel in ltalia, verum toto terrarum orbe, non
solum monachorum, verum canonicorum monaste-
riit, hodieque conspicimus manere indultum : et
unaqueque ecclesia debet manere suis privilegiis
contenta, nec ab alia [alio] pervadi vel usurpari,
quod alterius juris esse conspicitur.

Camque Galliarum permaxime ecclesias fidelium
calationibus a Deo constet esse ditalas, ut nema sit
fere episcoporum , cui sux sumptus ecclesie satis
superque non sufliciant, cujus gratia necessitudinis,

cessitales eorum collata presumpserit, et suis com-
modis applicuerit, rapinam in domum suam de sub-
slantia pauperis congregat. Omnia quoque quxe sunt
ccclesiis oblata vel delegata in pauperum, pupillorum,
vi.luarum, certum est necessitates destinata. Quare
qui:quis ex his aliquid in suas utilitates exigit, rapi-
nam pauperis in domum suam congestam detinet. Et
Apustolus ait : Quia rapaces regnum Dei non posside-
bunt (I Cor. v1). Unde ab omnibus quz monasterio
Corbeix fuerint, vel oblata, vel quocunque legitimo
jure possessa, in pecuniis, in agris, in pradiis, in
domibhus, in cellis, aut ecclesiis, nihil ex eis sibi pra-
sumal aul episcopus, aut quicunque ministrorum
ejus, ne contra nostram el majorum auctoritatem fa-
ciens, regum quoque decreta per servorum Chrisli
quiete constituta contemnens, reum se sancti concilii
el perpetuz damnationis efficiat.

Et quoniam monachi tranquillitatis pacem, et se-
curitatis otium habere debent , ut Deo vacantes pro-
fessionis sux regulam valeant observare, mec epi-
scopus, nec archidiaconus ejus accedant ad prefatum
monasterium, nec servorun Dei quietem perturbare
priesumant ; nisi forte aut abbas, aut fratres alicujus
utilitatis gratia eum vocare voluerint ; alias nec in
abbatem, nec in aliquem de fratribus quidquam po-
testatis oblineal, neque per cpiscopalem fastum ali-
quidin eos ei liceat ; verum abbas secundum regulam
sancti Benedicti (Cap. 65) liberam monasterii sui ha-
beat potestatem, ‘et monachi ad ejus tanquam ad pa-
storis sui solummodo respiciant gubernationem , nee
episcopale ministerium aliquid ditionis super ecs
obtineat (1bid., c. 2). Quoniam cum abbas vices Chri-
sti in monasterio creditur agere, pastoris officium
super creditas sibi oves habere cognoscitur : utque
dispensationis suz ministerium cxercere prievaleat
digne, nullius debet perturbari potestate snhjectus.
sed ab omni episcopali liber dominatione, Christumn
tantummodo judicem sustineat, cui redditurus est de
creditis sibi ovibus rationem. Quapropter modis om-
nibus statuimus ; ut episcopus aiventus sui praesentia
monasterii tranquillitatem non inquictet, nec aliquid
in eo episcopali potestate facere priesumat, nec fra-
tribus aut abbati ullam molestiam, aut inquictudinis

perturbationem ingerat. Quod si violare preesumpse- A vini juris noxius tenetur, et non solum raptons aut

rit, non pastoris officium, sed eversoris atque con-
turbatoris Dominici gregis noverit se agitare tyranni-
dem : ac per hoc non ut pastor suscipiendus, verum
tanquam lupus ab ovili Christi removendus, damna-
tionis sux peenas anathematis mucrone percussus
excipiat. Altaria vero seu basilicas in monasterio ro-
gatus- ab abbate pro Christi nomine consecret alque
benedicat. Chrisma quogue sive sanctificationis oleum
singulis annis prebeat. Sed etsi quem petierit abbas
aut de monachis aut de canonicis suis®ad aliquem
gradum ecclesiasticam consecrandum, nullatenus
contradicat, nisi forte is pro quo petitur, indignus
tali honore veritatis testimonio deprehendatur : guo-
niam sicut divine benedictionis sacramentum aut pro

pervasoris crimine, verum eliam sacrilegii nota dam-
nandus, ceelesti judicio mulctabitur,

Unde magnifici principes cogitent quanto se eri-
mine ante conspectum divine majestatis obligent,
qui res Deo traditas invadere, et ab ecclesiasticis
usibus in suas utilitales convertere non metuunt.
Si vero privatorum quamvis ingenuorum hominum
tamen possessiones injuste pervaserint, atque vio-
lenter abstulerint, non reges, id est, justi et mo-
desti, sed tyranni, id est, crudeles et iniqui vocan-
tur et habentur : quo nomine, quove homore cen-
sendi sunt, qui divinam hzreditatem, id est Ecclesiz
Christi possessionem injuste invadunt, et violenter
auferunt? unde hec cogitantes filii nostri religiosis-

gratia largiri cuiquam non decet indigno, ita gratis B gimi principes, res monasterii Corbeiensis inviolatas

debet exhiberi dignis , sicut Salvator ait : Gratis ac-
cepistis, gratis date (Matth. x).

Electionis autem privilegium ut habeant fratres
ejusdem monasterii decernimus, id est ut quemcun-
que de se ipsis, qui sit monachice professionis, di-
gnus tamen pastorali preelatione, voluerint eligere, se-
cundum regularem auctoritatem, potestatem habeant
eligendi. Et super hoc monentes obsecramus filios
nostros gloriosos Lotharium, Ludovicum, Carolum
Augustum [Augustos, ex schedis Mss. Labbeanis], ut
sicut memorabiles augusti gemtor et avus eorum, et
priores ante se reges Francorum eidem ccenobio
concesserunt eligendi de semetipsis abbatem , atque
ipsl suis preceptis hoc idem sanxerunt, ita quoque
conservare suis temporibus pro Christi amore di-
gnentur, el conservanda perpetuis dicbus mxternita-
tis suz legibus constituant ; ut dum famulis Christi
libertatem electionis concesserint, el concessam ser-
vare studuerint, et presentis vite regnum, et sem-
piternz beatitudinis gloriam a Domino ipsi percipere
mereantur. Alque qaod est_aut regio munere , ant
fidelium devotione ad idem ccenobium Deo famulis-
que ejus oblatum, nec ipsi anferant, nec alios au-
ferre permittant. Quontam val:de justum constat at-
que religiosum, ut qui a Domino meruerunt perci-
pere regni honorem, ipsi Deo conservent quod ei
collatum est pia credentinm devotione; et qui a
Christo regali maguificentia preelati sunl ceteris,
ipsi famulis Christi eligendi sibi pastorem non aufe-
rant libertatem. Nam quis ignorat illa quae collata
sunt Deo per fidclium manus, divinitatt possidenda
consignari, et ab humano jure in jus divinum con-
cedi, nec etiam hominum dominationi posse transcribi
quod constat divinitatis possessione semel fore con-
tradictum ? Unde gnisquis ea sui juris dominationi
conatur adjungi, alterius, id est Dei juris pervaso-
rem certum est fore eum. Elenim si quis alicujus
homiuis posscssionem per violentiam sibi conatus
fuerit usurpare, reus publici juris efficitur, et tan-
quam raptor et pervasor hareditatis aliene legali
judicio puniendus subjicitur. Multo magis igitur gni-
cunque res Deo consecralas in jus sne pussessionis
transfuderit, non humani tantum, veruwm ctiam di-

illibatasque, tanquam sacra [sacre] divinitatis
custodiant, nec ipsi eas tollentes, nec ab aliis au-
ferri sinentes, ut ante conspectnm superni regis
quod dicuntur nomine reges merito censeantur; ut
dum Deo quze sua sunt custodiunt, eis a Deo et ter-
reni regni principatus custodiatur, et sempilerne
beatitudinis corona tribuatur. )

Quapropter monentes eos hortamur, ui tam sua
quam priornm principum concessa inconvulsa custo-
dientes, pontlificum quoque nostraque decreta nul-
latenus prevaricantes, monasterio swepedicto ele-
ctionis privilegium tai suis quam futuris temporibus
et servent, et servanda sanclionis perpetu stabili-
tate decernant. Verilalis etenim voce docemur,
quoniam si quis in ovile Christi non per ostium in-
greditur, sed aliunde ascendit, hic fur est et latro
(Joan. x), et talis non Dominici gregis salutem, se.l
sua lucra, non ut salvet, sed ut perdat, requirit.
Ovile autem Christi fore collegium sanctum mona-
chorum, nullus prudentium dubditat. In hoc ovile per
ostium ingreditur, quando per electionis ordinem
sccundum regularem conslitutionem aliquis pasto-
rale ministerinm sortitur : qui vero regia domina-
tionis potestate suffultus, et non per electionis gra-
tiam super dominicum gregem primatum arripit,
hic non pas‘or, il est vicarius Christi, sed fur et
latro esse cognoscitur; nec ut dominicum gregem
custodiat, sed ut perdat et dissipet intrare deprehen-
ditur. Unde quisquis ei potestatis hujus tribuit do-
minationem, «de morte tantarum animarum in die
judicii reus judicabiwr, quantis hic per pravitatis
exempla causa fuit perditionis.

Qua de re, gloriosi principes monasterio huic ele-
ctionis prerogativam concedite, neque aliquam per-
sonam aut Jaicam aut canonicam, quod contra
omnem ecclesiasticnm ordinem est, aut etian mona-
chum ex alio monasterio, vel non secundum regu-
lam clectum, super illud regali potentia constituatis,

‘ne domus Dei, que domus orationis esse debet, per

vos fiat spelunca latrorum. Neque enim ignoratis
hujusmodi pralatos et auctores hujusmodi prala-
tionis a domo ®ternitatis divina censura exturban-
dos, et ad supplicia ultionis perpetue deportandos.

_ Unde qu sententia damnationis a nobis est in tales A nasterio Corbeiensi propellite semper: sed nec ca-

exercenda, nisi quam Spiritus sanctus ore prophe-
tico protulit, dicens : Omnes principes eorum qui
dizerunt : Hereditate  possideamus sanctuarium Dei ;
Deus meus, pone illos ut ratam, et sicut stipulam ante
faciem venti : sicut ignis qui comburit silvam, et sicut
flamma comburens montes, ila persequeris eos in tem-
pestale tua, et in ira tua turbabis eos (Psal. Lxxx11).
Qui sunt enim qui sanctuarium Dei hereditate pos-
sidere dicuntur, nisi illi qui res Deo dedicatas, et
ad usus pauperum servorumque ejus collatas, secu.
laris potentizz dominatu, non electionis gratia quas-
runt obtinere? Principes autem illorum sunt bi, qui
volis eorum suffragia prestando, aut Ecclesiz res
illis tradendo consentiunt. Quali autem utrique fe-

nonici ordinis personam super illud aliquande vel
preponatis, vel prazponi sinatis. Memores estote
quod Nadab et Abiu, quia ignem alienem Domino
in.incensum obtulerunt, divino igni consumpti sunt
(Levit. x). Ignem siquidem alienum in incensom
offert Domino, qui monastice religioni aliuem sub
eanonica professione militantem, ut pastoris vicem
obtineat, prxrogat. Verum quia tales ultione fe-
riuntur, illorum signat interitus, qui mox prasentis
peenz supplicio consumpli, quid eorum imitatores
mereantur suz damnationis exemplo posteris signa-
verunt. Omnes quoque licet monastice sint profes-
sionis, si non per electionem regularem constitati
fuerint rectores eidem monasterio, de quo loquimar,

riantur divinitus ultione, superius dicta sententia B qui tales per munera cognoscuntar admissi, id est,

comprehendit, que ostendit eos a ccelestis patriz
stabilitate  projiciendos, et temporalis volubilitate
lapsus, quasi rote vertigine circumferendos, postque
presentis terminum vite, turbine divine animad-
versionis velul stipulam ariditatis vanitate levissi-
mam rapiendos, et infructuositatem corum atque
superbiam tanquam silvestrem sterilitatem, et
contra Deum elatum tumorem terrw, igni, flamma-
que vorante comburendos.

Ut hanc igitur ultionis divinz severitatem non
subeant, studeant Ghristianissimi principes Christi
ecclesiis electionis sua jura conservare, et quod
universe debetur Ecclesie, Corbeiensi non_auferant
monasterio; ut dum ei propter honorem Dei jus
electionis indulserint, et res monasterii violentorum
ambitionibus ne deserviant inconlaminatas servave-
rint, ipsi ceelestis regni cum Christo participium
consequantur. Nec illud aliquando in s®cularium
manus, aut canonicam dominationem permiltant,
quod habitalorum summa destructio est, et dantis,
sive accipientis summa damnatio. Nam quid est aliud
secularem personam pastoris vice Ecclesie Dei
preferri, quam abominationem desolationis in tem-
plo Dei constituere? Quicunque igitur hec faciunt
Pilato similes inveniuntur, qui Casaris imagines in
templo Domini statuit venerandas. Et cum Apostolus
fidelibus loquitor, dicens : Nolite conformari huic
seculo, sed reformamini in novitate sensus vesiri
(Rum. xn) : qui secularem personam monachis pree-
ficit, quantum in seculo de forma spiritus ad formam
seculi, et de imagine Christi ad imaginem terreni
regis eos impellil : guoniam omnis subditus prelati
sui debet imaginem sequendo imitari. Unde non
parvo se delicti scelere putet involvi, qui tales ec-
clesiz praponit, in quorum forma servi Christi, non
Cbristi humilitatem, sed superbiam mundi, non cce-
lestis patrix desiderium, sed concupiscentiam seculi
contemplentur semper et addiscant.

Quod quia videlis, excellentissimi principes, sce-
lestissimum fore, hoc impietatis sacrileginm a mo-

& De frequenti illo in Galliis per ea tempora

abusu bonorum ecclesiasticorum a swcularibus viris
eliam conjugalis posscssorumn, conniveitibus ad ea

aut per pecuniam, aut per gratiam, sut per obse-
quium, universa a nobis Petri principis apostolorum
aucloritate cum Simone, cujus imilatores exsistant,
anathemate condemnantur. Et ut religiosi principes
ab hac damnationis sententia maneant immunes,
studeant omnibus modis circa monasterium prefa-
tum electionis privilegium servare semper inviola-
tum : quomiam secundum jam olim a sanclis Patri-
bus definitam promulgationem ecclesiz Corbeiensis
prelationem, non per legitimam monachorum in
eodem ccenobio Christo militantium electionem, sed
contra regularcm alque canonicam auctoritatem, et
dantem et accipientem a Christi regno, sanctorum-
que consortio anathematizamus; neque societatem

C poterunt habere Jerusalem calestis, qui eam in ter-

ris peregrinantem dissociare conantur. Quod agere
certum est omnes qui non pastores, sed latrones,
nec Christi vicarios, sed Antichristi sequaces, super
eam constituere non verentur, ut domus Dei, noa
domus orationis, sed spelunca latronum existat;
nec in ea forma Christi, sed abominatio desolationis
emineat.

Sed si reipublicx rectores, divinoram contemplo-
res przceploruin el episcoporum, alque nostram
super hac re decernentem contermneates auctorita-
tem, non quem regularis electio decreverit, sed
quem eorum dominatio voluerit, . illi praxposuerit
congregationi, monachi loci ejusdem episcopum, ad
cujus dicecesim monasterium pertinent, obsecrent,
ut aut per se ipsum, aut una cum eis ad archiepisco-
pum Rhemensem referat, atque simul principem
conveniant, et enm super transgressionis suz peri-
culo commoneant. Quod si episcopus dicecesis illivs
aut propter limorem, aut favorem principis, aut
propter imprudentiam, vel pastoralis cure negligen-
tiam, ferre auxilium vel noluerit, vel contempserit,
fratres per se ipsos prefatum archiepiscopum et
vicinos episcopos adeant, et necessitudinis suz
causam c¢is manifestent, utque sibi ferant auxilium
supplicent. Arclicpiscopus autem vel ipse solus, vel
sacrilegia principibus, plura erudite collegit Joanncs

Filesacus singulari ea de re opusculo.
b Acherius legit nobilitate lapsos.

et super electione violata eum commoneant, utque
corrigere dignetur, et verbis suadere, et precibus
obsecrare non desistant. Quod si eos audire coh-
tempserit, Bec peccali sui corrigere culpam ma-
luerit, excommunicationis apostolice sententiam
damnatas excipiat. Si vero vel episcopus cujus pa-
rochia est, aut archiepiscopus, aut cwteri suffra-
ganei negligentes super hoc fuerint, aut contempse-
rint, aut irritum duxerint, damnationis cujus sen-
tentiz teneantar obnoxii non ignorant. Dicit enim
propheta : Si non annuntiaveris iniquo iniquitlatem
suam, sanguinem ejus de manu tua requiram (Ezech.
m). Unde noverint se eodem vinciendos anathemate,
si neglexerint pro grege Dominico pastoralis cure
sollicitudinem adhibere. + Benebictus +.

Scriptum per manum Theodorici, notarii et scri~
niarii sanctz Roman® Ecclesiz, in mense Octo-
Lrio, indictione quarta. Bene valete. a Actum Nonis
Octobris per manum Theophylacti secundicerii
sancte sedis apostolicz, imperante D. piissimo Au-
gusto Lothario a Domino coronato magno impera-
tore anno tricesimo nono, et post ejusdem annum
tricesimum nonum, sed et Ludovico novo imper. ejus
filio anno septimo.

EPISTOLA IV.

AD LUDOVICUM ABBATEM 8. DIONYSII,
Confirmat privilegia monasterii S. Dionysii in
Francia.

BexepicTus episcopus, servus servorum Dei, Lu-

DIPLOMA. :
cum celeris episcopis suz diccceseos regem adeant, A per insolentiam illius terree homines vobis injurias

702

important, et precipue, cum suprema ‘sorte fungun-
tur reges, et alil succedunt in regno. Quapropter
petistis ut vobis donationes illas regum seu princi-
pum, vel eujuscunque, qui ad vestrum monaste-
rium pro amore Dei summi ac veneratione predicto-
rum marlyrum, seu pro salute sua, aliquid in illa
terra largili sunt, auctoritatis nostr pagina firma- -
remus. Juslum ergo considerantes, quod a nebis
utiliter postulatur, auctoritate Dei Patris omnipo-~
tentis cum Filio et Spiritu sancto et beati Petri san-
ctorum apostolorum principis, cujus nos immerit
vicarii existimus , cum invocatione ccelestium vir-
tutum sancimus, et firmantes roboramus; ut quid-
quid in omni terra Britanniz, vel ubicunque, sive

B 2 regibus, principibus, seu a quolibet homine,. sive

in terris, sive in aquis, qualiscungue sit ia pos-
sessio, quxe ad monasterium SS. martyrum Dionysii,
Rustici et Eleutherii tradita est, absque invasione ec
violentia quorumcunque hominum, sub potestate
abbatis et provisione monachorum ejusdem mo-
pasterii in perpetuum perseveret. Quod si aliquis
hoe infringere, vel per alium afiguem voluerit, aueto-
ritatis nostra privilegium, sciat se anathemate in-
solubili damnatum, et a regno Christi alienum, et
cum impiis 2ternis incendiis deputandum, nisi resi-
puerit et ad satisfactionem congruam venerit. Qui
autem ista conservaverit, auxerit, adjuverit, bene-
dictionem percipiat a Domino nostro Jesu Christo
in secula seculorum. Amen. Bene valete.

povico abbati venerabilis monasterii sanctorum ¢  Scriptum per maoum Theodori, notarii regionarii

martyrum Dionysii, Rustici et Eleutherii, ubi eorum
satra corpora requiescunt, et omni congregationi
fidelium monachorum quz cum eo est, pax a Deo
Patre et Domino Jesu Christo.

Questi estis, filii mei charissimi, quod in terris
quas apud Anglos Saxones habere videmini, multi

& Hec in Spicilegio omissa.

b Labheus recte observat loco indictione septima
Iefendugn esse indictione quinta; sed nec ipse, nec
ullus alius- animadvertit annum_ consulatus Ludo-
vici I Aug. mendose etiam a librario descriptum
fuisse; quia scilicet consulatus perpetui parum ha-
ctenus fuere cognili. Quare cum Ludovicus an. 850,

sanctz Romane Eeclesi®, in mense Maio, indictione
septima. Datum per manum. Megisti, episcopi et bi-
bliothecarii sanctz apostolice sedis, quinto Idus
Maii, imperantc domino piissimo perpetuo Augusto,
a Deo coronato magno imperatore, consulatus. ejus
anno oclavo, indictione septima |quinta b},

mense Decembri, imperium et consulatum_wuno
eodemque die, ut moris erat, susceperit, et Bene-
dictus Il anno sequenti ante mensem Maium obierit,
hxee epistola serius quam currenti anno indict. v

et consulatu .vu Ludovici Il Aug. notato dari non
potuit. Pacius ad an. Ch. 857, n. 8.

BENEDICTI III DIPLOMA

Quo

Monasterium Fuldense sub apostolice se%is protectione recipil, efusque immunitales
confirmal.

(Schagnat, Hist, Fuld,, p. 134.) .

BexepicTUS episcopus, servus servorum Dei, Taeo- D bus congruunt desideriis, oportet ut devolioni cendi-

TORI, religioso abbati venerabilis monasterii Domini
Salvaltoris, et per te in eodem venerabili monasterio
successoribus abbatibus in perpetuum. ‘

Quoziam semper sunt concedenda que rationali-

toris pize constructionis auctoritas in privilegiis pra-
standis minime denegetur. Igitur quia postulasti a
nobis quatenus monasterium Salvatoris, a sanclo
Bonifacio archiepiscopo constructum in loco qui vo-



